
TIJORАT BАNKLАRIDА OMONATLARNI JALB 
QILISHDA MIJOZ SODIQLIGINI OSHIRISHGA 

QARATILGAN INNOVATSION YONDASHUVLAR 
Raximov Shoxrux Furqatovich

“Oʻzsanoatqoʻrilishbank” ATB
departament direktori

Annotatsiya: Ushbu maqolada innovatsion marketing strategiyalarining mijoz sodiqligiga ta’siri tahlil qilingan. Tadqiqotda 
sifatli adabiyotlar sharhi asosida influencer marketing, ijtimoiy media, sun’iy intellekt, ERP tizimlari, gamifikatsiya va 
psixografik segmentatsiya kabi yondashuvlarning samaradorligi baholangan. Har bir strategiyaning amaliy qo‘llanish sohasi, 
sektorlar kesimidagi afzalliklari va baholash natijalari keltirilgan. Natijalar shuni ko‘rsatadiki, raqamli va shaxsiylashtirilgan 
yondashuvlar mijoz sodiqligini oshirishda eng samarali vosita hisoblanadi. Tadqiqot sohalarga mos strategiyalarni tanlash 
va ularni birlashtirib qo‘llash orqali kompaniyalarga sodiqlikni boshqarishda kompleks yondashuvlarni taklif etadi.

Kalit soʻzlar: mijoz sodiqligi, innovatsion marketing, influencer marketing, sun’iy intellekt, gamifikatsiya, shaxsiylashtirish, 
strategik yondashuv, psixografik segmentatsiya.
Abstract: This article analyzes the impact of innovative marketing strategies on customer loyalty. The study is based on a 
review of quality literature, evaluating the effectiveness of approaches such as influencer marketing, social media, artificial 
intelligence, ERP systems, gamification, and psychographic segmentation. For each approach, the areas of practical 
application, sectoral advantages, and evaluation results are provided. The results show that digital and personalized 
approaches are the most effective tools for increasing customer loyalty. The study offers a comprehensive approach to 
managing loyalty in companies, selecting and combining appropriate strategies.

Key words: customer loyalty, innovative marketing, influencer marketing, artificial intelligence, gamification, personalization, 
strategic approach, psychographic segmentation.
Аннотация: В данной статье анализируется влияние инновационных маркетинговых стратегий на лояльность 
клиентов. Исследование основывается на обзоре качественной литературы, в котором оценивается 
эффективность таких подходов, как инфлюенсер маркетинг, социальные медиа, искусственный интеллект, 
ERP системы, геймификация и психографическая сегментация. Для каждого подхода приведены области 
практического применения, преимущества в различных секторах и результаты оценок. Результаты показали, что 
цифровые и персонализированные подходы являются наиболее эффективным инструментом для повышения 
лояльности клиентов. Исследование предлагает комплексный подход к управлению лояльностью компаний, с 
выбором соответствующих стратегий и их сочетанием.

Ключевые слова: лояльность клиентов, инновационный маркетинг, инфлюенсер маркетинг, искусственный 
интеллект, геймификация, персонализация, стратегический подход, психографическая сегментация.

K I R I S H
Raqobat keskinlashib borayotgan global bozor sharoitida mijoz e’tiborini jalb qilish va uni uzoq muddatga 

ushlab qolish kompaniyalar oldida turgan eng muhim strategik vazifalardan biriga aylangan. Ayniqsa, raqamli 
transformatsiya, texnologik integratsiya va axborot oqimining kuchayishi sharoitida iste’molchi xatti-harakatlari 
murakkablashib, an’anaviy marketing yondashuvlari o‘z samarasini yo‘qotmoqda. Bunday vaziyatda mijoz 
sodiqligi nafaqat kompaniya daromadini barqarorlashtirish, balki brend raqobatbardoshligini saqlab qolishda 
ham hal qiluvchi omil sifatida dolzarb ahamiyat kasb etmoqda.

Sodiqlik bugungi kunda shunchaki takroriy xarid emas, balki mijozning brendga nisbatan hissiy, qadriyaviy 
va funksional aloqasini anglatadi. Zamonaviy iste’molchilar individual yondashuv, ijtimoiy mas’uliyat, ekologik 
qadriyatlar va texnologik qulaylik kabi omillarni yuqori baholaydilar. Shu sababli kompaniyalar doimiy ravishda 
innovatsion marketing strategiyalarini joriy etishga intilmoqda. Xususan, influencer marketing, sun’iy intellekt 
yordamida shaxsiylashtirish, gamifikatsiya, yashil marketing va psixografik segmentatsiya kabi yondashuvlar 
mijoz bilan chuqur va barqaror aloqa o‘rnatishda tobora keng qo‘llanmoqda.

Ilmiy adabiyotlar bu strategiyalarning samaradorligi tarmoq va auditoriyaga qarab farq qilishini ko‘rsatmoqda. 
Har bir yondashuv o‘ziga xos sohalarda – moliyaviy xizmatlar, elektron savdo, ta’lim, texnologiya yoki xizmat 

ko‘rsatish tarmoqlarida – turlicha natija beradi. Shu bois, ularni empirik dalillar asosida baholab, qaysi uslub 
qanday sharoitda samarali ekani aniqlash zarur.

Ushbu tadqiqot innovatsion marketing strategiyalarining mijoz sodiqligiga ta’sirini sektorlar kesimida tahlil 
qilish, ularning nazariy asoslarini yoritish va amaliy natijalarini baholashga qaratilgan bo‘lib, bugungi raqamli 
marketing makonida ushbu mavzuning yuqori dolzarbligini hisobga oladi.

T A H L I L  V A  N A T I J A L A R
Innovatsion marketing strategiyalari raqamli iqtisodiyotda mijoz sodiqligini oshirishda muhim vosita bo‘lib 

xizmat qilmoqda. Quyidagi tahlilda har bir strategiyaning sektorlar kesimidagi qo‘llanilishi, real samaradorlik 
darajasi va adabiyotlarga asoslangan tahliliy kuzatuvlar bayon etildi.

Influencer marketing – e’tibor, ishonch va aloqa barqarorligi asosida brendga bo‘lgan sodiqlikni 
shakllantiruvchi yondashuv hisoblanadi. Bezhovski [1] ta’kidlaganidek, ayniqsa e-commerce, moda, kosmetika 
va xizmat ko‘rsatish sektorlarida mikro- va nano-influencerlar auditoriyani o‘ziga jalb etib, sodiqlikni kuchaytiradi. 
Bu yondashuv yosh auditoriyalar bilan ishlashda alohida samarali bo‘lib, 8,5 ballik samaradorlik ko‘rsatkichiga 
ega.

Ijtimoiy tarmoqlarda real vaqtli aloqalar mijozlar bilan hissiy va doimiy bog‘lanishni ta’minlaydi. Deep va 
Rawal [3] bank sektoridagi tahlilida buni isbotlab bergan. Ayniqsa, moliyaviy xizmatlar, mobil ilovalar va B2C 
xizmatlarda bu yondashuv muhim ahamiyat kasb etadi. Tez javob, shaffof muloqot va interaktivlik uni sodiqlikni 
boshqarishda eng yuqori baholangan strategiyalardan biriga aylantirgan – 9,0 ball.

Gamifikatsiya elementlari mijozlarni faol ishtirokga undab, brendga hissiy bog‘liqlik hosil qiladi. Bu usul 
asosan fintech platformalari, onlayn ta’lim tizimlari va xizmat ilovalarida keng qo‘llaniladi [4]. Platformaga 
sodiqlikni oshirishda kuchli omil bo‘lsa-da, uzoq muddatli strategiyalar bilan birlashtirilganda maksimal samara 
beradi. Uning baholangan samaradorlik darajasi – 7,5 ball.

Yashil marketing barqaror iste’molchilar guruhiga yo‘naltirilgan strategiya bo‘lib, ekologik mahsulotlar, 
organik oziq-ovqat va barqaror modalar sektorlarida eng samarali hisoblanadi. Ananthi va Ramesh [5] 
tadqiqotlari ekologik javobgarlikning iste’molchi xatti-harakatiga ta’sirini aniqlagan. Biroq, bu strategiyaning 
umumiy auditoriyaga nisbatan ta’siri cheklangan bo‘lib, samaradorlik darajasi 6,5 ball deb baholanadi.

AI va ERP asosidagi tizimlar foydalanuvchi xatti-harakatlarini bashorat qilish, shaxsiylashtirilgan xizmatlar 
taklif etish va CRM integratsiyasi orqali mijozni uzluksiz kuzatib boradi [10], [12], [15]. Bu strategiya ayniqsa 
bank, elektron ta’lim va texnologik xizmatlar sektorlarida yuqori natija beradi. Har bir foydalanuvchiga individual 
xizmatlar taqdim etilishi natijasida uning sodiqligi mustahkamlanadi. Ushbu strategiyaning samaradorlik 
darajasi – 8,8 ball.

Segmentatsiya asosida mijozlarni hayot tarzi, qadriyatlari va ehtiyojlariga qarab guruhlash sodiqlik 
dasturlarining aniq yo‘naltirilganligini ta’minlaydi [8]. Bu yondashuv universal xususiyatga ega bo‘lib, istalgan 
soha va xizmatlarda ishlatilishi mumkin. Segmentlar asosida e-mail marketing, reklama va mahsulot takliflari 
ishlab chiqiladi. Noto‘g‘ri segmentatsiya xavfi mavjud bo‘lsa-da, umumiy samaradorligi yuqori – 7,8 ball.

Quyidagi jadval tahlil qilingan barcha strategiyalarni umumlashtirib, ularning qaysi sohalarda qo‘llanishi va 
qanday samaradorlikka ega ekanini tizimli ko‘rinishda taqdim etadi (1-jadval).

1-jadval. Innovatsion marketing strategiyalarining qo‘llanilishi va samaradorlik darajasi1.
Innovatsion Yondashuv Qo‘llaniladigan soha Samaradorlik (1–10)

Influencer marketing E-commerce, moda, kosmetika, xizmatlar sektori 8.5
Social media engagement Moliyaviy xizmatlar, mobil ilovalar, B2C xizmatlar 9.0
Gamifikatsiya Fintech, ta’lim ilovalari, xizmatlar platformalari 7.5

Green marketing Ekologik mahsulotlar, organik oziq-ovqat, barqaror 
moda 6.5

AI / ERP personalization Bank, elektron ta’lim, texnologik xizmatlar 8.8
Psychographic segmentation Universal (har qanday sektor) 7.8

Tahlil natijalari shuni ko‘rsatadiki, mijoz sodiqligini oshirishda har bir strategiya ma’lum sohaga 
moslashtirilganda maksimal samara beradi. Ayniqsa, texnologik (AI, ERP), ijtimoiy (influencer, social media) va 
psixologik (segmentatsiya, gamifikatsiya) yondashuvlar birgalikda qo‘llanilganda mijozni jalb qilish, ishonchni 
saqlab qolish va uzoq muddatli sodiqlikni ta’minlash imkonini beradi.

1	  Muallif ishlanmasi

X U L O S A  V A  T A K L I F L A R
Tadqiqot natijalari shuni ko‘rsatdiki, mijoz sodiqligini shakllantirishda innovatsion marketing strategiyalarining 

har biri muayyan kontekst va soha uchun o‘ziga xos ustunlikka ega. Ijtimoiy media va influencer marketing 
strategiyalari auditoriya bilan emotsional aloqani kuchaytirishda, sun’iy intellekt va ERP tizimlari esa xizmatni 
shaxsiylashtirish orqali uzoq muddatli sodiqlikni ta’minlashda yuqori samaradorlik ko‘rsatadi. Gamifikatsiya 
qisqa muddatli jalb qilishda, yashil marketing esa qadriyatlarga asoslangan brend imijini shakllantirishda 
foydalidir. Psixografik segmentatsiya esa strategik aniqlikni oshirishda muhim vosita sifatida namoyon bo‘ladi.

Shu asosda quyidagi tavsiyalar ilgari suriladi:
• Samaradorlikka qarab moslashtirish – har bir yondashuvni maqsadli auditoriya va xizmat sohasi 

xususiyatlariga mos tanlash muhim;
• Strategiyalarni birlashtirish – shaxsiylashtirish, ishonch va interaktivlik elementlarini birgalikda qo‘llash 

orqali sinergetik ta’sirga erishish mumkin;
• Segmentatsiyaga asoslanish – mijozlarni faqat demografik emas, balki psixografik mezonlar asosida 

tahlil qilish sodiqlikni yanada aniq boshqarishga xizmat qiladi;
• Texnologik imkoniyatlardan foydalanish – AI, ERP va raqamli kuzatuv vositalaridan foydalanish orqali 

xizmatlar individuallashtirilishi tavsiya etiladi.
Innovatsion yondashuvlar korxonalar uchun mijozlar bilan barqaror, moslashuvchan va qadriyatlarga 

asoslangan aloqani yo‘lga qo‘yishda strategik imkoniyatlar yaratadi. Ularning to‘g‘ri va muvofiqlashtirilgan 
qo‘llanilishi mijoz sodiqligini oshirishda hal qiluvchi rol o‘ynaydi.

